
Abstract:  

Ahmed Bashir's novel "Dil Bhatkey Ga" is an important biographical documentary novel in Urdu. This 

novel is his lifeôs story which starts from the first decade of the twentieth century and extends to the era of 

General Zia. Ahmed Bashir wrote about his autobiography. He has not only described the successes and 

failures, but has presented a complete document of his commitment. Jamal, the main character of the novel, 

goes to his native village Noor pur after thirty years, then the scenes of the past come to his eyes one by 

one. The events described in this biographical documentary novel are neither completely true nor 

completely fiction, but it is a beautiful combination of fact and fiction. The author has narrated all the 

stages, accidents and events of his life with great clarity. This creation of the early decade of the 21st century 

is an important pillar of the Urdu biographical documentary novel tradition. The novel has all the trappings 

of a biographical documentary tradition. 

مختلف ادوار   ی ک کے حوالے سے بھی بہت سے تجربات کیے گئے۔ 

 

ی کن

 

ت

ناول اپنے ارتقائی سفر میں بہت سی تبدیلیوں سے گزرا ہے۔ ہیئت اور 

حقیقت نگاری ، نیچرلز  ، رومانویت ، نفسیات، 

 

 کی ت
ی
س
مختلف تحریکیں بھی ناول پر اثر انداز ہوتی رہی ہیں۔ کلا ، ما بعد   م ، جدیدیتمیں منظر عام پر آنے والی 

 و لزم  
می
س

تجریدیت وغیرہ نے جہاں ناول کے دائرہ عمل کو وسعت دی ہے وہاں اظہار کے نئے زاویے بھی عطا کیے ہیں۔ ناول  اور جدیدیت ، وجودیت ، 

 کے تاریخی ، معاشرتی ،  اب صرف ایک عشقیہ قصہ یا داستان کی ترقی یافتہ شکل نہیں رہابلکہ انسانی زندگی کا مکمل احاطہ کیے ہوئے ہے۔ یہ انسانی زندگی

رے دل و دماغ پر چھوڑ معاشی ، سیاسی ، تہذیبی ، سوانحی ، علمی ، سائنسی اور فلسفیانہ پہلوؤں کو زیر بحث لاتےہوئے سوالات اور استفسار کی ایسی کیفیت ہما

 " کو اس سفر کا نقطہ آغازتصورکرلیا جائے تو  اردو ناول کا جاتا ہے جو ہماری روح کی بالیدگی کا باعث بنتی ہے۔اگر مولوی کریم الدین کے ناول " خط تقدیر 

حقیقت  اور تی ، نفسیاتی  تخیلاتی قصوں سے زندگی کی حقیقتوں تک کا یہ سفر تقریباً ڈیڑھ صدی پر محیط ہے۔اردو ناول اصلاحی ، اخلاقی ، رومانی ، تاریخی ، معاشر

 کے مقام تک پہنچ چکا ہے۔جیسے جیسے ناول کا کینوس وسیع تر ہوتا چلا گیا اس  میں زندگی کا ہر  فکشن/ نگاری کی منازل طے کرتا ہوادستاویزیت اور نان فکشن

ناول مکمل انسان اور معاشرے کی ترجمانی کا حق ادا   ہو،    پہلو افسانوی رنگ میں پیش کیا جا سکتا ہےخواہ وہ تاریخی ، معاشی  ، معاشرتی ، سیاسی ، سوانحی یا مذہب 

اختیار کر  کرنے کے قابل ہو گیا۔ناول نے وقت کے ساتھ ساتھ ترقی کرتےہوئے تمام انسانی علوم کو اپنی وسعتوں میں سمو لیااورایسی صنف ادب کا روپ  

 گیا جس میں ہر چیز سما سکتی ہے ۔ ڈاکٹر محمد یٰسین لکھتے ہیں:

"ناول وہ صنف ہے جس میں شاعری ، ڈرامہ ،تنقید، رپورتاژ، سوانح ، سرگزشت ، جیسے اصناف ادب  

) اور مصوری و موسیقی جیسے فنون لطیفہ سے بھی استفادہ کیا جا سکتا ہے ۔"  

i

) 

ناول سے پہلے داستان کی روایت موجود تھی جس میں تخیل کی اڑان بہت وسیع تھی۔ یہ اڑان داستان کو حقیقی زندگی سے دور لے جاتی 

واقعات اور مشاہدات نے داستان کو ناول کا روپ دیا۔ جس نے اردو ناول کے ابتدائی خد و خال وضع کرنے  تھی۔پھر ناول کا دور آیا اورحقیقی زندگی کے  

لے سے بہت  میں اہم کردار ادا کیا ۔ زندگی کے یہی حقیقی واقعات ناول کو سوانحی دستاویزیت کا رنگ دیتے ہیں۔اردو میں ناول نگاری کے آغاز کے حوا 

مگر زیادہ تر ناقدین اس بات پر متفق ہیں کہ ناول "نشتر" اردو ناول نگاری کے ابتدائی نقوش وضع کرتا ہے۔ قرۃالعین حیدر کے مطابق  ،بحث کی گئی ہے

  (ہندوستان کا پہلا ناول 

ii

" نشتر " درحقیقت پہلا سوانحی دستاویزی ناول بھی ہے۔ " نشتر " کے مصنف سید محمد حسن شاہ نے اپنی زندگی کے سچے واقعے کو    )

 ناول کی صورت میں پیش کیا ہے۔ جس کا اظہار وہ خود ناول کے آغاز میں کرتے ہیں : 

" بعد حمد و نعت چند سطریں اپنے تعلق طبیعت اور سر گزشت زمانۂ شباب کی مفصلاً لکھتا ہوں، کیونکہ  

ایک جادو نگاہ صنم زاہد فریب کی محبت نے سرشار اور لایعقل کر رکھا تھا۔۔۔ ناظرین سے امید ہےکہ اس سچے قصے 

 شاہ عفی اللہ عنہ کے حسن خاتمہ اور مغفرت کی دعا  سے محظوظ ہوں تو راقم حروف عاصی، المحتاج الی اللہ سید محمد حسن

فرمائیں اور سہو و خطا پر پردہ ڈالیں ۔"  

iii

 

 ناول  سید حسن شاہ نے ناول کے آغاز میں اپنے خاندانی حالات بیان کیے ہیں اور پھر اپنی عشقیہ داستان قلم بند کی ہے جو ہندوستان کے اس پہلے

 کو خالص سوانحی دستاویزی ناول کا روپ دیتا ہے۔ 

ھی لکیر" ایک  سید حسن شاہ کے ناول " نشتر " کے بعد سوانحی دستاویزی ناول کی روایت میں دوسرا  نام مرزا محمد ہادی رسوا کا ہے۔ عصمت کا ناول "ٹیڑ

کیا ہے۔ جمیلہ ہاشمی  کرداری اور سوانحی ناول ہے جس میں عصمت نے اپنی زندگی کے حالات و واقعات ، مشاہدات و تجربات کو فنکارانہ انداز سے قلم بند  

انح ہے  کے ہاں بھی سوانحی دستاویزیت کا رجحان نظر آتا ہے خاص طور پر ان کے ناول "دشت سوس" اور " چہرہ بہ چہرہ رو برو" تاریخی شخصیات کی سو

دراز ہے" ہےمگر "گردش رنگ چمن"  جسے جمیلہ ہاشمی نے افسانوی رنگ میں پیش کیا ہے۔ قرۃالعین حیدر کا خالص سوانحی دستاویزی ناول تو "کار جہاں  

" کئی چاند تھے بھی اپنے چند حقیقی کرداروں اور واقعات کی بدولت اردو سوانحی دستاویزی ناول کی  صف میں شامل ہے۔ شمس الرحمٰن فاروقی نے اپنے ناول 

نہیں بلکہ مغلیہ عہد کے دور آخر کی ایک مستند دستاویز بھی    سر آسماں " میں وزیر خانم کی داستان حیات رقم کی ہے۔یہ ناول فقط وزیر خانم کی داستان حیات

 ہے۔مصنف کی تحقیق ، تاریخی شعور، حقیقی کردار اور افسانوی رنگ نے اس ناول کو خالص سوانحی دستاویزی ناول کا روپ دے دیا ہے۔ 

ئندہ سوانحی اردو ناول کی تاریخ میں سوانحی دستاویزی رجحان رفتہ رفتہ پختہ ہوتا چلا گیا اورچند ایسے ناول منظر عام پر آئے جنہیں بجا طور پر نما

ترقی یافتہ شکل تک لانے میں  دستاویزی ناول قرار دیا جا سکتا ہے۔ان میں خود سوانحی اور خاندانی دستاویزیت کا پہلو نمایاں نظر آتا ہے۔اردو ناول کو آج کی

 دستاویزی رجحان  ان ناولوں کاکردار بہت اہمیت کا حامل ہے۔ اردو ناول کی روایت میں تاریخی ناول کی اپنی ایک اہمیت ہے مگر تاریخی شعور کا حامل سوانحی

 اپنی ایک الگ شناخت رکھتا ہے۔ 

ابواب پر مشتمل یہ ناول ان کی داستان    ۳۹نام ور ادیب اور صحافی احمد بشیر کا ناول "دل بھٹکے گا" اردو کاایک اہم سوانحی دستاویزی ناول ہے۔  

یمن آباد کابشیر  حیات ہےجو بیسویں  صدی کی تقریباً پہلی دہائی سے شروع ہوتی ہے اور جنرل ضیا کے عہد تک پھیلی ہوئی ہے۔ نور پور کا جمال اصل میں ا

 چے میں لکھتے ہیں:  احمد ہے جو اپنے قلمی نام احمد بشیر کے نام سے جانے جاتے ہیں۔احمد بشیر نے اپنی ہڈ بیتی افسانوی رنگ میں بیان کی ہے وہ ناول کے دیبا

" ہر ناول ہڈبیتی ہوتا ہے اور اس کی جھلک آپ کو شائد "دل بھٹکے گا" میں بھی دکھائی دے جائے۔"   

iv

  

دیتا ہے احمد بشیرکی ہڈبیتی کی ایک واضح جھلک اس ناول میں دکھائی دیتی ہے۔ اس ناول میں ان کی زندگی کا ہر اہم واقعہ، منظر اور موڑ دکھائی  

دیتا ہے۔مصنف    مگر افسانوی رنگ میں۔ اس ناول میں حقیقت اور افسانے کا حسین امتزاج دکھائی دیتا ہے اور یہی امتزاج اسے سوانحی دستاویزی ناول بنا

ندگی کی کامیابیوں  نے اس ناول میں جہاں بہت سے معاملات کو اجاگر کیا ہے وہاں یہ ناول تقسیم ہند کی  سچی اور کھری دستاویز بھی ہے۔احمد بشیر نے اپنی ز

تر حقائق کے ساتھ جلوہ گر ہے خواہ یہ حقائق    اور ناکامیوں ہی کو بیان نہیں کیا بلکہ اپنے عہد کی مکمل دستاویز پیش کی ہے۔اس ناول میں زندگی اپنےتمام

کی حیثیت سے    خوشگوار ہیں یا تلخ، مصنف نے انھیں بلا خوف صاف گوئی کے ساتھ بیان کر دیا ہے۔احمد بشیر ادبی اور صحافتی حلقے میں ایک صاف گو انسان

سے کام لیا ہے۔ زندگی کے حقائق کو ناول کے انداز میں پیش    پہچانے جاتے ہیں۔ اپنے اس سوانحی دستاویزی ناول میں بھی انھوں نے اسی صاف گوئی

 کرنے کی یہ  کاوش ایک  کامیاب کاوش ہے۔ ناول کے آغاز میں  وہ اعتراف کرتے ہیں : 

" یہ ناول زندگی کی ناکامیوں نارسائیوں اور گناہوں کا گوشوارہ ہے، جس پر میں کبھی شرمندہ نہیں ہوا، 

یہ میری کہانی نہیں ایک عہد کی داستان ہےجو آہستہ آہستہ کھلا، اپنے زوال کے کمال کو پہنچااور اب نہ ہاتھ باگ پر  

ہے نہ پا ہے رکاب میں۔"   

v

  



4 
 

 احمد بشیر نے اپنی زندگی کے حقائق کمال سچائی اور صاف گوئی سے رقم کیے ہیں اسی لیے اس ناول کو ناکامیوں ، نارسائیوں اور گناہوں کا 

و ں اور ناانصافیوں کا گوشوارہ بھی ہے  

 

فقی
شخص کی نارسائیوں کا گوشوارہ ہی نہیں  بلکہ اس عہد کی منا شرافت ، جہاں  گوشوارہ قرار دیا ہے۔مگر یہ ایک 

ر اخلاقی  دوستی، بھائی چارہ، خدمت، سیاست، ادب ہر چیز کے باطن میں منافقت، خود غرضی اور نا انصافی پوشیدہ ہے۔اس ناول میں سیاسی، معاشرتی او

 شکست و ریخت کی ایک داستاں رقم ہے۔

 ناول کا مرکزی کردار جمال تیس سال بعد اپنے آبائی گاؤں نور پور جاتا ہے تو ماضی کے مناظر ایک ایک کر کے اس کی آنکھوں میں آن بست 

ہوا   ہیں۔ پہلا باب ایک طرح سے تعارفی انداز لیے ہوئے ہے۔ کہانی کا باقاعدہ آغاز دوسرے باب سے ہوتا ہے۔جمال ایک مشترکہ خاندان میں پیدا

 گزرتا ہے اس کے  مگر عالمی اقتصادی بحران کے بعد خاندان کا بٹوارہ ہو جاتا ہے۔ جمال کے والد سکول ماسٹر ہیں، بچپن پنجاب کے روایتی گاؤں نورپور میں

کرتا ہے وہاں سے جہلم  بعد ان کے والد نوکری کے سلسلے میں اپنے خاندان کو لے کرسری نگر کشمیر  چلے جاتے ہیں۔جمال کالج تک تعلیم کشمیر سے حاصل

کے ساتھ   اپنے رشتے کے ماموں اور دوست مشتاق کے پاس آتا ہے، ملازمت کے سلسلے میں پہلے کرنل  کلرائے کے ساتھ جالندھر اور پھر میجر دربار خان

سے ملاقات ہوتی ہےاور اس کے ساتھ راولپنڈی جاتا ہےمگر جنگ کے خاتمے پر نوکری بھی ختم ہو جاتی ہے۔گورداس پور میں مشتاق کے ہاں ممتاز مفتی  

ورلاج میں  لاہور اور بمبئی میں زیادہ وقت گزرتا ہے۔ اس دوران جمال کے معاشقے بھی چلتے رہتے ہیں۔ بمبئی میں جمال اور مفتی کرشن چندر کے ہاں کو

پر ایک پرچہ ترتیب دیا مگر تقسیم کی ہنگامہ آرائی  قیام کرتے ہیں جہاں میرا جی سے بھی ملاقات ہوتی ہے۔یہاں انھوں نے فلم، آرٹ اور فن کے موضوع 

میں یہ رسالہ چھپ نہ سکا۔فسادات کے بعدجمال روزنامہ "آجکل" سے وابستہ ہو گیا جس کے مدیر چراغ حسن حسرت تھے۔لاہور سےکراچی جاتا ہے 

میں اکٹھے ہوتے ہیں۔یہاں سے وہ فلم سازی کے کورس کے سلسلے میں اور  محکمہ اطلاعات میں ملازمت کرتا ہے پھر جمال، ابولاثر اور مفتی ولیج ایڈ کے محکمے 

ح ناکام امریکہ جاتا ہے اور جب لوٹ کر آتا ہے تو ملک میں مارشل لاء کا دور ہے۔جمال دوستوں رشتہ داروں سے قرض لے کر فلم بناتا ہے جو بری طر

ر ی فلم بنانے کو ملتی ء کی جنگ ہوتی ہے۔ یہ دور انتہائی تنگ دستی  ۶۵ہوتی ہے۔ اسی دوران  

 

ٹ

 

 ی
من

کا ہے۔پنجاب ، سندھ ، بلوچستان کے صحراؤں پر ڈاکو

،بھٹو کا دور  شامل  ہے۔کہانی  میں  عصری حقائق پر بھی روشنی ڈالی گئی ہے جس میں معاہدہ تاشقند،یحیٰ کا دور حکومت، مولانا بھاشانی کی مغربی پاکستان آمد

، اسلام آباد آمداور قدرت اللہ شہاب  سے راہ و رسم کا ذکر بھی ملتا ہے اور بالآخر یہ کہانی ضیا کے مارشل لاء تک  ہے۔جمال کی بطور صحافی اخبار سے وابستگی

 پہنچتی ہے۔ 

کچھ    جمال کی یہ داستان احمد بشیر ہی کی داستان حیات ہے۔احمد بشیر نے  "دل بھٹکے گا" میں اکثر حقیقی کرداروں کو فرضی ناموں کے ساتھ اور

 کرداروں کو ان کے حقیقی ناموں کے ساتھ پیش کیا ہے۔ احمد بشیر کرداروں کے اصلی یا فرضی ناموں کی وضاحت کرتے ہوئے لکھتے ہیں:  

" میں نے اس ناول میں بعض کرداروں کے اصلی نام بھی لکھ دیے ۔ وہ اتنے عظیم تھے کہ میں ان کو 

فکشن میں تخلیق نہ کر سکتا تھایہ میری سچائی ہے یا بدمعاشی۔ میں شرفا کو گلی بازار میں لے آیا اور بعض کی کمینگیاں،  

ں بھی میں نے بیان کر دیں مگر ایسو
 
ن

 

ی
فق

ں کے اصلی نام میں نے نہیں لکھے کیونکہ میں ان سے  بے وفائیاں اور منا

نفرت نہیں کرتا۔"  

vi

  

احمد بشیرنے جن کرداروں کو اصلی ناموں کے ساتھ پیش کیا ہے ان میں مولانا چراغ حسن حسرت، ممتاز مفتی، میرا جی، قدرت اللہ شہاب،  

 ابن انشا، کرشن چندر، ابولاثر اور ذوالفقار بخاری حیس  چند بڑے نام   شامل ہیں۔ان میں ممتاز مفتی ان کے زیادہ قریب رہے۔ 

ممتاز مفتی سے احمد بشیر کی پہلی ملاقات گورداس پور میں اشفاق حسین کے ہاں ہوتی ہے۔احمد بشیر راولپنڈی سے ڈسمس ہو کر اشفاق حسین  

کرتے ہوئے   کا ذکر کے ہاں قیام پذیر ہوتا ہےجہاں ممتاز مفتی کا آنا جانا ہےاور یہ تینوں یہاں ساز و راگ سے دل بہلاتے ہیں۔ ممتاز مفتی سے پہلی ملاقات

 احمد بشیر اس ناول میں لکھتے ہیں:  

" رات دس بجے وہ آیا، پیشانی کشادہ، آنکھیں چھوٹی اور سر کے بال جمے ہوئے۔ اس نے دیسی اون کی 

جوگیا اچکن پہن رکھی تھی۔ پاجامہ میلا اور بوٹ پالش کیے بغیر۔ وہ نہ خوبصورت تھا نہ بد صورت۔ وہ ایسا آدمی تھا  

 پہلی نظر میں۔جس پر کوئی دھیان نہ دے۔ کم سے کم  

مشتاق نے کہا: "آ بھئی مفتی! یہ ابھی ابھی ڈسمس ہو کر آیا ہےراولپنڈی سے۔ میرا بھانجا ہےمگر دوست  

بھی ہے۔"   

vii

  

دونوں  ممتاز مفتی  نے "علی پور کا ایلی" میں اشفاق حسین کو رنگی جب کہ احمد بشیر نے "دل بھٹکے گا" میں مشتاق کے نام سے پیش کیا ہے۔ مگر  

م تک قائم رہتا ہے۔ نے اشفاق حسین کی انسپکٹری اور راگ و ساز کا ذکر یکساں انداز میں کیا ہے۔ ممتاز مفتی، احمد بشیر اور اشفاق حسین کا یہ ساتھ مرتے د

۔ ممتاز مفتی  اس ناول میں کرداروں کے نام ، مقامات ، مکالمے اور اسلوب میں افسانوی رنگ نظر آتا ہے ۔ حالات و واقعات، کردار ، کہانی سب حقیقی ہیں 

 لاہور ریڈیو میں ملازمت کر لیتے ہیں۔   اور احمد بشیر گورداس پور سے لاہور آ جاتے ہیں۔ ممتاز مفتی محکمۂ تعلیم کی پندرہ سالہ ملازمت چھوڑ کر

لاہور میں جمال اور مفتی نے ساتھ وقت گزارا اور ایک دوسرے کی شخصیت کو مزید قریب سے دیکھنے کا موقع ملا۔ مصنف نے ناول میں اس  

شخصیت کا  کردار کو مکمل حقائق کے ساتھ پیش کیا ہے۔ احمد بشیر نے مفتی کے کردار کی وضاحت تفصیل سے پیش کی ہے جو حقیقت میں ممتاز مفتی ہی کی  

 ئینہ دار ہے۔ احمد بشیر اپنے ناول "دل بھٹکے گا" میں مفتی کے کردار کی وضاحت ان الفاظ میں کرتے ہیں:  آ

" مفتی لاہور میں اجنبی تھا۔ اسے اپنے تمام تر اعتماد اور حکمت کے باوجوددوسروں سے خوف آتا تھا۔ وہ  

ایک صاحب طرز ادیب تھا، جو عورتوں کی نفسیات پر انوکھے افسانے لکھا کرتا تھا۔ لوگ اس کے مشتاق تھے۔ اس  

اور حیران کر دینے والی باتین کیا کرتا۔ اس   احساس کی وجہ سے کہ میں دوسروں سے کم تر آدمی ہوں وہ بڑی چمکیلی

نے اپنی ذاتی زندگی میں بے انتہا جوتے کھائے تھے۔ وہ اپنے خاندان کا مجرم تھا۔ وہ اکیلا تھا اور اپنے اکیلے پن سے 

پر    ڈرتا تھا۔ وہ انتہائی مخلص، جاں نثار اور محبت کرنے والا شخص تھا مگر اس نے اپنے تحفظ کے خیال سے اپنے چہرے

سرد مہری کی جراب چڑھا رکھی تھی۔ دراصل وہ احساس کمتری کا مارا ہوا تھا۔۔۔ مفتی کو ریڈیو سٹیشن پر ادیب ملتے  

تھے اور یہاں سے ہٹ کر وہ ایک بڑے پبلشر کے بالا خانے پر بھی جایا کرتا تھا جہاں ادبی مباحثے ہوتے تھے۔۔۔  

 کا مقلد تھا مگر وہ برٹنڈ رسل کو بھی  مانتا تھا۔۔۔ وہ پکا مسلمان بھی  مفتی نئے ادبی فلسفے کے خلاف تھا۔۔۔ مفتی فرائی 

تھا مگر خدا سے زیادہ وہ پیروں ، فقیروں اور قبروں پر تکیہ کیا کرتا تھا۔"   

viii

  

قات لاہور  احمد بشیر کے کردار مفتی کا یہ تعارف ممتاز مفتی کے حقیقی کردار کی ترجمانی کرتا ہے۔احمد بشیر اور ممتاز مفتی کی گورداس پور کی ملا

ئی آسان کام نہ تھا  میں دوستی اور بمبئی میں جنم جنم کا ساتھ بن جاتی ہے۔فسادات کے زمانے میں مفتی کی بہن کو کرشن نگر کے محلے سے نکال کر لانا کو

مفتی کی  ۔ہندو اور سکھ مسلمانوں کے خون کے پیاسے ہو رہے تھے اور پاکستان مردہ باد کے نعرے لگا رہے تھے۔کرشن نگر میں ہندو آباد تھے صرف ایک

ے ہوئے مفتی کی

 

کلی

 

ن
بہن کے گھر تک   بہن مسلمان تھی جن کا گھر ہندوؤں کے گھروں میں گھرا ہوا تھا۔  جمال اور مفتی ہندوؤں اور سکھوں کے نرغے سے 

 دونوں کی  پہنچتے ہیں اور بڑی مشکل سے ایک تانگے میں ان کو اس جلتی ہوئی آگ سے نکالنے میں کامیاب ہوتے ہیں۔ اس واقعے کا ذکر مفتی اور احمد بشیر

ن ایک دوسرے کے خون کے  تحریروں میں ملتا ہے۔ناول کے یہ اوراق اس عہد کی زندہ دستاویز ہیں۔ کس طرح ساتھ رہنے والے ہندو، سکھ اور مسلما

 پیاسے ہو گئے۔ لاہور کی گلیاں اور سڑکیں لاہوریوں کے خون سے رنگی جانے لگیں۔ احمد بشیر ان حالات کو ان الفاظ میں بیان کرتے ہیں:  

" شاہ عالمی دروازہ امیر ہندوؤں کا مخصوص گڑھ تھا۔ انارکلی میں تو مسلمانوں کی کل دو دکانیں ہوا کرتی  

تھیں مگر شاہ عالمی کے تھوک بیوپار میں مسلمانوں کا کوئی حصہ نہ تھا۔ محلوں اور گلیوں میں بھی ہندو اور سکھ رہتے 

 سکتا تھا۔ آج وہ اکا دکا مسلمان راہگیروں اور تانگے ریڑھے  تھے۔ سرکلر روڈ سے ان کی اجازت کے بغیر کوئی گزر نہ 

والوں کو پکڑ پکڑ کر قتل کر رہے تھے۔ جو مانگے گا پاکستان اس کو ملے گا قبرستان! "  

ix

  

پسند  احمد بشیر نے اپنے ناول میں کرشن چندر کے کردار کو اس کے اصل نام کے ساتھ  پیش کیا ہے۔ میرا جی ، جوش ، منٹو، عصمت اور دیگر ترقی 

زیادہ وقت    مصنفین کا ذکر ان کے حقیقی ناموں کے ساتھ ملتا ہے۔ کوور لاج میں رہائش سب کی مشترکہ تھی مگر کھانا سب اپنا اپنا کھاتے تھے۔ مصنف کا 

پور کا ایلی"میں میرا جی کے ساتھ گزرتا ہے اور ان کی شخصیت کا قریب سے مشاہدہ کرنے کا موقع ملتا ہے۔ان حقائق کا ذکر ممتاز مفتی نے اپنے ناول "علی 

 بھی کیا ہے:  

" مانی اور ایلی کو بمبئی میں رہنے کے لیے ایک ایسی جگہ ملی جہاں شاعر اور مصنف رہتے تھے۔ ایلی کی 

زندگی میں یہ پہلا موقع تھا کہ اسے ادیبوں کے ساتھ رہنا پڑا تھا۔"   

x

  

 و  جی کیمپ کے حالات بھی ملتے ہیں جہاں ممتاز مفتی کو عارضی نوکری ملتی ہے اور   "دل بھٹکے گا"میں تقسیم 
ن فی
ہندکے حقیقی واقعات میں والٹن ر

 احمد بشیر بھی کبھی کبھی مفتی کے ساتھ چلا جاتا ہے۔ اس کا ذکر احمد بشیر اپنے ناول "دل بھٹکے گا" میں اس طرح کرتے ہیں: 

" مفتی کو والٹن کے مہاجر کیمپ میں عارضی نوکری مل گئی تھی اور کبھی کبھی جمال بھی اس کے ساتھ چلا  

جاتا تھا۔ والٹن کیمپ حشر کا میدان تھا۔حد نظر تک کالے پیلے بھوکے ننگے پتھرائی ہوئی خشک آنکھوں والے بچے،  

 اور کہیں کہیں جوان جن کے ماتھوں پر  جوان عورتیں جو اچانک بوڑھی ہو گئی تھیں، لڑکھڑاتے ہوئے بوڑھے 

  
ٔ
تخلیق پر سجدہ موت کنڈلی مار کر بیٹھی ہوئی تھی۔۔۔ مفتی کی ڈیوٹی تھی کہ وہ لاؤڈ سپیکر پر ان بد نصیبوں کو پاکستان کی 

،  شکر بجا لانے ، راضی برضائے الٰہی رہنے، اپنے مرے ہوؤں کو زندہ سمجھنے کیونکہ وہ راہ حق میں شہید ہوئے تھے

اپنے قدموں پر کھڑا ہونے اور وطن کی تعمیر کرنے کی تلقین کرے۔ سننے والوں پر اس کی تقریروں کا ضرور اثر  

ہوتا ہو گا، ان کے دلوں کا بوجھ کچھ ہلکا ہو جاتا ہو گا مگر جمال کو رینگتی ہوئی زرد ٹانگوں اور پامال جسموں کو پھلانگ کر  

"   کیمپ آفس جاتے ہوئے بڑا دکھ ہوتا تھا۔

xi

ب بہت وسیع تھا۔  جمال کی یہ کہانی جسے احمد بشیر نے "دل بھٹکے گا" کا نا م دیا ہے دراصل احمد بشیر کی اپنی داستان حیات ہے۔ احمد بشیر کا حلقہ احبا

ور یوں کئی اہم شخصیات سے ان اس کی وجہ یہ تھی کہ وہ ہر کسی سے گھل مل جانے والا انسان تھا اور پھر مختلف اشاعتی اور فلمی اداروں سے بھی وابستہ رہاا

 ناول  کے گہرے مراسم قائم ہو گئے۔جن کا ذکر اس ناول میں کہیں حقیقی تو کہیں فرضی ناموں سے ملتا ہے۔ان حقیقی کرداروں کی افسانوی پیش کش نے

حسرت کا بھی ہے جسے احمد بشیر نے ان کے   کی سوانحی دستاویزی اہمیت کو دوچند کر دیا ہے۔اس ناول کے حقیقی کرداروں میں ایک نام مولانا چراغ حسن

زندگی کا آغاز حقیقی نام مولانا چراغ حسن ہی کے نام سے پیش کیا ہے۔ چراغ حسن حسرت ان دنوں اخبار کے مدیر تھے  جہاں سے احمد بشیر نے اپنی صحافتی  

دفتر میں ایک سخت افسر ہوتے اور شام کو پینے پلانے اور راگ داری  کیا۔دونوں راگ داری اور پینے پلانے کا مذاق رکھتے تھے یوں ان کی خوب بنی۔ مولانا 

جمال اور مولانا کے دن رات اسی طرح گزرتے رہے پھرمولانا جب ریڈیو پاکستان کراچی سے منسلک ہوئے تو احمد بشیر کو بھی اپنے   کے ساتھی بن جاتے۔

زیادہ عرصہ نہ  رہ پائے۔ مصنف نے اس ناول میں مولانا چراغ حسن حسرت کی    ساتھ لے گئے۔یہ روزانہ اخبار کے لوگ تھے اس لیے ریڈیوکراچی میں

نا۔ گدھا  شخصیت کے کئی پہلوؤں کو اجاگر کیاہے اور اس کردار کو بڑی تفصیل کے ساتھ پیش کیا ہے۔جمال کو کراچی میں بہت مشکل حالات کا سامنا کر

گولی مار کے علاقے میں مہاجرین کی جھگیوں کا ایک جنگل آباد تھا۔ بیچ میں کھارے پانی کا کنواں تھا   گاڑی چلانے اور جھگیوں میں رہنے پر بھی مجبور ہونا پڑا۔

 جمال کے ہاں جس میں جمال کی بیوی کھارے پانی کے ڈول کھینچتی پھر سلائی کا کام کرتی۔ جس بیرک میں وہ آباد ہوئے تھے اس کا کوئی دروازہ نہ تھا، مگر

۔ لٹنے کو کچھ تھا بھی نہیں

xii

  

کراچی  جمال کی کہانی اصل میں احمد بشیر ہی کی کہانی ہے۔جمال کو ولیج ایڈ کے محکمے میں نوکری مل جاتی ہے۔ مفتی کی خدمات بھی راولپنڈی سے  

ماتحت کام کرتے ہیں۔ولیج ایڈ  بطور فلم آفیسر محکمہ ولیج ایڈ کو منتقل کر دی جاتی ہیں۔ جہاں احمد بشیر،مفتی اور ابن انشا  ولیج ایڈ کے ڈائریکٹر حفیظ جالندھری   

استعمال کیے   کے ان اایام کا احوال ممتاز مفتی نے بھی اپنے ناول"الکھ نگری" میں تفصیل سے بیان کیا ہے۔ احمد بشیرنے حقیقی نام کی بجائے فرضی نام

 حاشیہ نشین اور تابعدار تھے۔"   ہیں۔ احمد بشیر اپنے دفتر کے ساتھیوں کے حوالے سے کہتے ہیں کہ" جمال، مفتی اور بیدل ابولاثر کے

xiii

جب کہ ممتاز   

 مفتی نے ان حقیقی کرداروں کو ان کے اصل ناموں کے ساتھ پیش کیا ہے۔ممتاز مفتی "الکھ نگری" میں لکھتے ہیں: 

" دفتر میں صرف چار افسر تھے۔ حفیظ جالندھری ڈائریکٹر تھا۔ احمد بشیر اس کا نائب تھا۔ ابن انشا ولیج ایڈ  

کے مصور ماہ نامے کا ایڈیٹر تھا۔ اور میں تھا۔"   

xiv

  

کرتا  دارالخلافہ کراچی سے راولپنڈی منتقل ہونے کے بعد ولیج ایڈ کا محکمہ ختم کر دیا جاتا ہے۔ جمال امریکہ سے فلم میکنگ کی ٹریننگ حاصل  

 ہےجس کا ذکر وہ  ہے اور پاکستان آ کر فلم بنانے میں مصروف ہو جاتا ہے۔جمال کی طرح احمد بشیر بھی فلم ڈائریکٹر بننے کے بعدنوکری چھڑنے کا ارادہ رکھتا

گی۔"   اپنی بیوی مودی کے نام خط بھی کرتے ہیں۔"میں بہت بڑا فلم ڈائریکٹر بن کر آؤں گا۔ اور نوکری چھوڑ دوں گا۔ انشاءاللہ زندگی بن جائے

xv

یہ فلم    

بری طرح فلاپ   جمال کا خواب تھی جس کے لیے اس نے زندگی بھر کی جمع پونجی داؤ پر لگا دی ۔ ناصرف اپنا سرمایہ بلکہ ادھار رقم بھی لینا پڑی۔یہ فلم

بت  تھا مگر بری طرح ناکام ہوئی اور  ہوئی اور تمام سرمایہ ڈوب گیا۔ ممتاز مفتی نے "الکھ نگری" میں اس فلم کے بارے ذکر کیا ہےکہ اس فلم کا نام نیلا پر

 احمد بشیر کے مالی حالات بری طرح متاثر ہوئے :  

" احمد بشیر نے پتہ نہیں کہاں کہاں سے پیسہ اکٹھا کیا۔ زیادہ تر پیسہ اس نے والد صاحب سے بٹورا۔ یوں 

نیلا پربت کی فلم سازی شروع ہو گئی۔۔۔ لیکن بد قسمتی سے فلم فلاپ ہو گئی اور احمد بشیر کی وفات ہو گئی۔ کئی ایک  



8 
 

سال اس کی لاش چارپائی پر پڑی رہی۔ حیرت کی بات تھی کہ فلم فلاپ ہونے کے باوجود احمد بشیر کا فلم سازی کا  

جنون جوں کا توں قائم رہا۔"   

xvi

  

نحی  احمد بشیر نے اس ناول میں بھی اپنے ان حالات کا ذکر کیا ہے کس طرح اس فلم کی ناکامی نے جمال کی زندگی کو برباد کر کے رکھ دیا۔ سوا 

ر علی بھٹو کی فکر  لفقادستاویزی ناول صرف حقیقی کرداروں کی داستان حیات ہی نہیں بیان کرتا بلکہ اپنے عہد کی زندہ دستاویز بھی رقم  کرتا ہے۔احمد بشیر ذوا 

ناول میں   کے قائل تھے۔کیونکہ وہ بھی سوشلسٹ سوچ کے مالک تھے۔بھٹو کے اخبار میں لکھنا وہ اپنے لیے اعزاز کی بات سمجھتے تھے۔ احمد بشیر نے اس

نفرنس کا ذکر بڑی تفصیل سے کیا گیا ہے۔  ایسی بہت سی سیاسی تحریکوں اور جلسے جلوسوں کا ذکر کیا ہے۔ خاص طور پر ستر کی دہائی میں ہونے والی کسان کا 

بیان  ٹوبہ ٹیک سنگھ میں ہونے والی اس کانفرنس میں شرکت کے لیے مولانا بھاشانی تشریف لاتے ہیں اور ان کے استقبال کی روداد وہ اس طرح سے  

 کرتے ہیں: 

" گاڑی شام کو ٹوبہ ٹیک سنگھ پہنچی، جس شان سے مولانا بھاشانی کا استقبال ہوا ، اس کی تفصیل کے لیے  

وارث شاہ کا قلم درکار ہے۔ ہجوم کا یہ عالم تھا کہ آدمی آدمی سے الگ نظر نہ آتا تھا۔ لگتا تھا لاوے کا ایک دریا ابل رہا  

۔ نعروں سے گلے پھٹے جا رہے ہیں، زبانیں باہر کو لٹک  ہے، جس کے لال لال انگاروں کےلالے کھلے ہوئے ہی 

رہی ہیں، بے شمار ڈھول اپنی اپنی تال پر بج رہے ہیں۔ کونجیں گا رہی ہیں۔ جھومر اور بھنگڑے تھرک رہے ہیں۔  

"

xvii

  

دردیاں
م
بھٹو    اسی طرح ناول کے آخری حصے میں بھٹو کی حکومت کا تختہ الٹنے کا واقعات کو بڑے ڈرامائی انداز میں پیش کیا ہے۔ احمد بشیر کی ہ

ظالمانہ کے ساتھ تھی اس لیے انہوں نے اپنی صحافتی صلاحیتوں کو بروئے کار لاتے ہوئے ان تاریخی حقائق کی خوب منظر کشی کی ہے۔ فوجی حکومت کی  

 پالیسیوں کو تنقید کا نشانہ بنایا ہے۔ 

اسی طرح قحط بنگال  کے تلخ حقائق کو بھی بے باکانہ اسلوب کے ذریعے پیش کیا ہے۔قحط بنگال پر بہت سے ادیبوں نے قلم فرسائی کی ہےمگر    

 زار اس طرح بیان  حالت احمد بشیر کا انداز بیاں اپنے اندر ایک صحافی کی جرأت اور بے باکی لیے ہوئے ہے۔ احمد بشیر اپنے  اس ناول میں قحط زدہ بنگالیوں کی

 کرتے ہیں: 

" جمال نے رینگتے ہوئے کیڑوں کے اس دنگل پر نگاہ ڈالی۔ اس میں زیادہ تر بوڑھے مرد اور بوڑھی  

عورتیں تھیں یا چھوٹے بچے تھے۔ کچھ چیخ رہے تھے کچھ رو رہے تھے۔ بیچ بیچ میں لاغر کتے اور بھوکی بلی ان کی 

۔ جوانوں نے ڈنڈے نکال لیے اور ہجوم پر  بوٹیاں نوچنے کو پھرتی تھیں۔ دھکم پیل جاری تھی کہ پولیس آ ن پہنچی

اندھا دھند یلغار شروع ہو گئی حالانکہ کسی کا کوئی قصور نہ تھا۔ مار کھا کر زخمی ہو کر تھک کر تھوڑی دیر میں لوگ بے  

ئی  حرکت ہو گئے اور میونسپل کمیٹی کا وہ گندہ ٹرک نظر آنے لگا جس پر زکریا ہوٹل کا کوڑا لادا جا رہا تھا۔ چچوڑی ہو 

ہڈیاں ، مچھلی کے کانٹے ، چاول کے دانے، پیاز کے چھلکے اور روٹی کے ٹکڑے کالے کیچڑ میں گڈ مڈ تھے۔ ہجوم کے ہر  

نفس نے اس کوڑے پر نظر یں لگا رکھی تھیں۔۔۔ مردہ جسم آہستہ آہستہ زمین سے اٹھنے لگے۔ سپاہیوں نے انہیں  

تھیں۔ کتوں اور بلیوں کو انہوں نے ڈنڈوں سے بھگا دیا۔ " قطاروں میں کھڑا کر دیاجو کوڑا گاڑی پر ختم ہوتی 

xviii

قحط بنگال میں پینتیس لاکھ کے قریب لوگ بھوک اور بیماری سے مر گئے تھے۔ سرکاری گودام چاولوں سے بھرے تھے  مگر بنگال کی غریب  

  ہندوؤں کے   عوام بھوک سے مر رہی تھی۔ یہ ناول تقسیم ہند اور فسادات کے زمانے کی بھی کی زندہ دستاویز ہے۔ وہ ممتاز مفتی کو بہن کو کرشن نگر کے

ہوں یا لاہور ،  چنگل سے نکال لانے کا واقعہ ہو یا شاہ عالمی سے اپنے رشتے داروں کی جان بچانے کا واقعہ، بمبئی سے لاہور تک کاسفر اور سفر کا حالت  

۔ کتنے ہی معصوم لوگوں کو  گوجرانوالہ ٹرینوں پر حملے، ہر واقعہ اس عہد کے تلخ حقائق سے پردہ اٹھاتا ہے۔ کس طرح انسان انسان کے خون کا پیاسا ہو گیا 

 بے جرم و خطا تہ تیغ کر دیا گیا۔ 

حسین اس سوانحی دستاویزی ناول میں بیان کیے گئے واقعات نہ تو مکمل طور پر حقیقت ہے اور نہ ہی مکمل افسانہ بلکہ یہ حقیقت اور افسانے کا  

امتزاج ہے۔مصنف نے اپنی زندگی کے تمام مدارج ، حادثات و واقعات نہایت صاف گوئی اور وضاحت کے ساتھ رقم کیے ہیں۔ اکیسویں صدی کے  

سے مزین  ائی عشرے کی یہ تخلیق اردو سوانحی دستاویزی ناول کی روایت کا ایک اہم ستون ہے۔ یہ ناول سوانحی دستاویزی روایت کے تمام تر لوازمات ابتد

 ہے۔ 

 :حوالہ جات 

 
i

 ۔ ۱۰-۹ص،ء( ۱۹۸۷ مغربی پاکستان اردو اکیڈمی،:لاہور (محمد اسلم قریشی،ڈاکٹر،برصغیر کا ڈراما:تاریخ،افکار اور انتقاد  

ii

  Interview   

http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_haider?bgc=00

3399&lang=hi&nbram=1&nbwm=1&ms3=2&size=au  

iii

دوی(سید محمد حسن شاہ ،نشتر ،)  

 

ڈ

 

می
کس

حسین انجم   ۔۶،ص )ء۱۹۶۳لاہور :مجلس ترقی ادب، (مترجم سجاد 

iv

 ۔ ۹،ص)2003لاہور :فیروز سننز ، (احمد بشیر، دل بھٹکے گا   

v

 ۔۸ایضاً، ص   

vi

 ۔۹صایضاً ،   

vii

 ۔۲۲۲-۲۲۱ایضاً ، ص  

viii

 ۔۲۲۸ایضاً ، ص  

ix

 ۔۲۶۶ایضاً ، ص  

x

ل، (ممتاز مفتی، علی پور کا ایلی   
 ص
لفی

 ۔ ۹۲۱،ص )2007لاہور :ا

xi

 ۔۳۶۷-۳۶۶احمد بشیر، دل بھٹکے گا، ص  

xii

 ۔۴۶۰۔۴۵۸ایضاً ، ص  

xiii

 ۔۵۳۸ایضاً ، ص  

xiv

ل، (ممتاز مفتی، الکھ نگری   
 ص
لفی

 ۔۳۴۱،ص)2014لاہور :ا

xv

ل،  (احمد بشیر کے خطوط، )مرتبہ نیلم احمد بشیر(:احمد بشیر، خطوں میں خوشبو  
 ص
لفی

 ۔۳۱، ص)ء۲۰۰۶لاہور :ا

xvi

 ۔۴۴۸ممتاز مفتی، الکھ نگری، ص  

xvii

 ۔ ۷۷۲احمد بشیر، دل بھٹکے گا ، ص  

xviii

 ۔۲۴۹ایضاً ، ص  

http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_haider?bgc=003399&lang=hi&nbram=1&nbwm=1&ms3=2&size=au
http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_haider?bgc=003399&lang=hi&nbram=1&nbwm=1&ms3=2&size=au


10 
 

 

 

 

References: 
1. Muhmmad Yasin,Dr,Novel ka fan aur Nazriya (Lahore:Daar al Navadar,2013), P. 6. 

2. .Interview:  

http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_hai

der?bgc=003399&lang=hi&nbram=1&nbwm=1&ms3=2&size=au 

3. Syed Muhammad Hassan Shah,Nashtar,(Mutrajum Sajjad Hussain Anjum 

Kasmandvi)(Lahore:Majlis e Taraqi e Adab,1963),P.6. 

4. Ahmed Bashir ,Dil Bhatkay Ga (Lahore: Ferooz Sons, 2003),P.9. 

5. Ibid,P.8. 

6. Ibid,P.9. 

7. Ibid,p.221-222. 

8. Ibid,p.228. 

9. Ibid,p.266. 

10. Mumtaz Mufti,Ali Pur ka Eli(Lahore:Alfaisal,2007), p.921. 

11. Ahmed Bashir ,Dil Bhatkay Ga,p.366-367. 

12. Ibid,P.458-460. 

13. Ibid.p.538. 

14. Mumtaz Mufti,Alakh Nagri(Lahore:Alfaisal,2014,p.341. 

15. Ahmed Bashir,Khaton main Khushboo:Ahmed Bashir k khatoot(Murataba Neelam Ahmed 

Bashir) (Lahore:Alfaisal,2006,p.31. 

16. Mumtaz Mufti, Alakh Nagri,p.448. 

17. Ahmed Bashir ,Dil Bhatkay Ga,p.772. 

18. Ibid,p.249. 

 

http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_haider?bgc=003399&lang=hi&nbram=1&nbwm=1&ms3=2&size=au
http://www.bbc.co.uk/mediaselector/ondemand/hindi/meta/dps/2007/08/070821_qurratul_ain_haider?bgc=003399&lang=hi&nbram=1&nbwm=1&ms3=2&size=au

